
³Atamın şəklini istəyirəm´
... Nişanə atasının ölümündən � ay sonra dünyaya gəlib. 1 yaşlı 

oğul atası (lman Babayev müharibəyə yollananda ikinci övladının 
qız olacağını bilirmiş. (vdən çıxıb bir neçə addım atıbmış ki, birdən 
nəsə düşünüb geri qayıdıbmış. Ayaqüstü anasının üzündən öpüb 
qulağına bir kəlmə söz pıçıldayıbmış: ³Əgər qayıtmasam, şəhid 
olsam, qızımın adını sən qoyarsan´.

Lalə xanım indi o əhvalat barədə 
yana-yana danışır: “2ğlumun bu sözü 
ürəyimə ox kimi batdı. gzümü saxlaya 
bilmədim. Nə eləyə bilərdim... Əla-
cım ağlamağa çatdı. Qohum-əqrəba, 
dost-tanış nə qədər soruşsa da ki, El-
man qayıdıb sənə axı nə dedi – dinə 
bilmədim... Ürəyim para-para olmuşdu. 
gzümə gələ bilmirdim. Düşünürdüm, bu 
söz onun ağlına hardan gəldi" Bax be-

ləcə, aradan 4 gün keçmiş balamın qara 
xəbərini aldım”.

26 yaşlı Elman Babayev oktyabr 
ayının 1-də Suqovuşanda qəhrəmanlıqla 
şəhid olub. 2ktyabrın 3-də doğma ocağa 
üçrəngli bayrağa bürünmüş tabutda 
“qayıdıb”. Vətən qurbanını 2ğuz şəhəri-
nin Şəhidlər xiyabanında dəfn ediblər. 
2021-ci il yanvar ayının 7-də isə ailədə 

qız uşağı dünyaya göz açıb. 
Lalə xanım deyir ki, ad barədə çox 

fikirləşdim. Düşündüm ki, elə ad qoy-
malıyam ki, oğlumun taleyinə uygun 
gəlsin, onun ruhu şad olsun. Axırda 
qərara gəldim ki, bu uşaq Elmanın son 
nişanəsi olduğuna görə ona elə Nişanə 
adı verək. 

Hələ də uşaqlar bilmir, – deyə Lalə 
xanım söhbətinə əlavə edir: “Hər gün 

atalarını soruşurlar. 2nun yolunu göz-
ləyirlər. Cənnətdədir mənim balalarım, 
deyirəm. 2rda hər şeyi görür, sizə nə la-
zımdırsa göndərir. Bilmirəm düz edirəm, 
yoxsa yox" Dünyanın bütün qayğıların-
dan uzaq uşaqların ürəklərini qırmaq is-
təmirəm”. 

2ğuz rayonunun icar hakimiyyə-
tinin başçısı Cavid Əbdul-Qədirov bu 

vəzifəyə yeni təyin olunub. Gənc olsa 
da, təcrübəlidir – əvvəllər müxtəlif vəzi-
fələrdə işləyib. Söhbət edirik. Rayonda 
şəhid ailələrinə göstərilən diqqətdən 
danışır. Qazilərə münasibətdən söhbət 
açır:

– Qapımız onların üzünə həmişə 
açıqdır. Neçə dəfə görüş keçirmişik, hə-
mişə də demişəm ki, istədiyiniz vaxt gə-
lib sözünüzü, tələbinizi deyə bilərsiniz. 

Yeni il ərəfəsində 2ğuz Rayon İcra 
Hakimiyyəti maraqlı bir layihə gerçək-
ləşdirib. İcra başçısının təklifi ilə bir qutu 
hazırlanıb. Aparat  işçiləri həmin qutu ilə 
şəhid ailələrinin evlərinə gedib lər. 2n-
ların övladları ilə görüşüblər. Rəhbər-
liyin təmsilçiləri ataları qəhrəmanlıq 
göstərərək, şəhidlik zirvəsinə ucalmış 
balalardan soruşublar: “Yeni ildə Şaxta 
babadan nə hədiyyə almaq istəyirsiniz"” 
8şaqlar da istəklərini yazaraq qutuya 
atıblar.

Xalxal kəndindən Vüsal İsmayılo-
vun övladları planşet, mobil telefon və 
qol saatı istəyiblər. 26 yaşlı şəhid Şa-
hin Cəfərovun ölümündən 2 ay sonra 
dünyaya gələn qızı -asmin isə “böyük 
barbi” gəlinciyi arzusunda olub. Şəhid 
Şəməddin Əmrahovun qızı Hülya qu-
laqcıq, oğlu Şamil  pultlu təyyarə, Anar 
Əliyevin oğlu Məhəmməd qatar, Rasim 
Mustafayevin oğlu Ayxan Kamaz, Fərid 
=aməddinovun qızları Nəzrin bir qutu 
şokolad, Nərmin isə gəlincik istədiyini 
yazıb, qutuya atıblar.

İcra hakimiyyətinin başçısı bu məlu-
matın sonunda, deyəsən, verəcəyim sualı 
gözləmirdi: “Bəs Elmanın qızı Nişanə nə 
istəyib"”

Bu sual rayon rəhbərini kövrəltdi. 
gzünü toparlayıb bircə kəlimə ilə cavab 
verdi: “Atasının şəklini”...   

2ğuz rayonu

Meymunçiçəyi geri çəkilmək istəmir
glkəmizdə isə Yirusla ba÷lı naraKatlıq yRxdur

hmumdünya Səhiyyə 7əşkilatının məlumatına görə, Böyük Britaniya, 
İsveç, İtaliya, Fransa, Avstraliya, Kanada, Almaniya, Niderland, 
<unanıstan, Belçika, İsveç və İspaniya da daxil olmaqla bəzi ölkələrdə 
meymunçiçəyinə yoluxma halları müəyyən edilib. Bu ilin iyun ayında 
7ürkiyədə virusa ilk yoluxma qeydə alınıb və avqustda yoluxanların 
sayı 11-ə çatıb. +əmçinin avqust ayında (rmənistanda meymunçiçəyi 
xəstəliyinin ağırlaşdırıcı növünün geniş yayıldığı haqda informasiyalar 
verilib.  Bildirilib ki, xəstəxanalarda çarpayı və dərman qıtlığı var. Səhiyyə 
nazirliyi vəziyyətlə bağlı keçirdiyi toplantıda əhaliyə tövsiyələr verib. 

Bu həftənin əvvəlində isə virus Koso-
voda qeydə alınıb. Kosova Milli İctimai 
Sağlamlıq İnstitutunun yaydığı məluma-
ta görə, meymunçiçəyi ölkənin Afrikadan 
qayıdan 30 yaşlı vətəndaşında aşkar edi-
lib. Qərbi Afrika regionundakı ölkələr-
dən birindən qayıdan şəxs dekabrın 24-də 
xəstəxanaya yerləşdirilib. Xəstə yüksək 
hərarətdən, titrəmədən, üz və əllərdə lə-
kələrdən, qaşınmadan şikayət edib.

Qeyd edək ki, Ümumdünya Səhiyyə 
Təşkilatı ötən ayın sonunda meymunçiçəyi 
epidemiyasının hələ də beynəlxalq səhiyyə 
sistemində fövqəladə vəziyyət olaraq qal-
dığını açıqlamışdı. 

Əhalini maariÀəndirmək məqsədilə 
yenidən mövzuya qayıdaraq tibb üzrə 
fəlsəfə doktoru Nurlana Əliyevadan mey-
munçiçəyi virusu ilə bağlı kiçik müsahibə 
aldıq. +əkim öncə virusla bağlı məlumat 
verdi:

– Meymunçiçəyi çox nadir rast gəlinən 
zoonoz virus xəstəliyidir, yəni bu xəstəlik 
insana əsasən, heyvandan keçir. İnsan orqa-
nizminə zədələnmiş dəri, tənə൵üs yolları, 
göz, burun və ağızın selikli qişasından daxil 
ola bilər. İnsandan insana isə yalnız uzun-
müddətli və sıx təmas zamanı ötürülə bilər.

Virusa adətən Qərbi Afrika ölkələrində, 
xüsusilə də tropik meşələrin yaxınlığında 
rast gəlinir. Virusun iki – Qərbi Afrika və 
Mərkəzi Afrika ştammları mövcuddur. İlk 
əlamətlər qızdırma, baş, bel, əzələ ağrıları 
və zəiflik kimi büruzə verir. Qızdırma azal-
dıqdan sonra üzdə başlayan səpgilər bədə-
nin digər hissələrinə yayılır. Əksər hallarda 
ovuclarda və ayaqlarda rast gəlinir və çox 
qaşıntılı olur. Həmin səpgilər yaraya çev-
rildiyindən bədəndə izi qalır. 2na görə də 
yaranın qaşınmaması və qoparılmaması 
məsləhətdir.

– Meymunçiçəyini görünüşcə oxşar 
suçiçəyi ilə eyni hesab etmək olarmı"

– Suçiçəyi və meymunçiçəyi  iki fərqli 
xəstəlikdir. 2nların törədiciləri də fərqli vi-
ruslardır. Meymunçiçəyi çox nadir hallarda 
rast gəlinən zoonoz virus xəstəliyidir, insana 
əsasən, heyvandan keçir. Suçiçəyi əsasən, 
hava-damcı yolu ilə yayılır, meymunçiçəyi 
isə insandan insana yalnız uzunmüddətli 
və sıx təmas zamanı ötürülə bilər. Mey-

munçiçəyi xəstəliyinin əsas əlamətləri üz 
nahiyəsindən başlayan və qısa müddət ər-
zində bütün bədənə yayılan qeyri-adi irinli 
səpgilərdir. Suçiçəyi ilə müqayisədə mey-
munçiçəyi xəstəliyi zamanı səpgilər daha 
dərin və iri həcmli olur.

– Xəstəliyin gedişi, ağırlaşması, 
müalicəsi haqda məlumat verərdiniz.

– Xəstəliyin inkubasiya dövrü 5–21 gün 

arasında dəyişə bilər. Xəstəlik adətən 2–4 
həftə davam edir. Başlanğıc döv ründə qeyd 
edilən kataral əlamətlər (hərarət, şiddətli 
başağrı, limfa düyünlərinin böyüməsi) son-
radan səpgi dövrünə keçir. Səpgilər eyni 
inkişaf mərhələsində olmaqla bütün bədəni 
əhatə edir. Bir neçə gün davam edən səpgi 
eyni vaxtda qabıq əmələ gətirməklə, ye-
rində çapıq toxumasının əmələ gəlməsi ilə 
sağalır.

İnfeksiya insandan insana uzunmüddətli 
sıx təmas nəticəsində tamlığı pozulan 
dəri və selikli qişalar vasitəsilə ötürülür. 
Xəstəliyə xas olan kliniki əlamətlər əmələ 
gəlməyənə qədər xəstə və ya onunla təmas-
da olan şəxslər yoluxucu hesab edilmir.

Xəstəlik adətən özünüməhdudlaşdıran 
xüsusiyyətə malikdir, yəni ağırlaşmayan 
hallar heç bir müalicə olmadan sağalır. 
Əksər xəstələrdə meymunçiçəyi yüngül 
formada keçdiyi üçün, simptomatik müalicə 
kifayət edir.

Azərbaycan ərazisində bugünədək mey-
munçiçəyi xəstəliyinə şübhəli hallar qeydə 
alınmayıb. Bu istiqamətdə ÜST-nın töv-
siyələrinə əsasən ciddi epidemioloji nəzarət 
aparılır, yoluxmaya şübhəli şəxslərin aşkar-
lanması, diaqnostikası və müalicəsi üçün 
müvafiq resurslar mövcuddur. 

Ümumiyyətlə, meymunçiçəyi virusu-
nun daha çox kiçik yaşlı uşaqlar arasın-

da yayıldığı və ağır keçdiyi güman edilir. 
Digər viruslardan başlıca fərqi ondadır ki, 
infeksiyaya yoluxmalar endemik olmayan 
ərazidə yaşanır, yəni Afrika qitəsində deyil, 
Avropa və başqa ölkələrdə yayılır. Virusla 
əlaqədar ölkəmizdə xüsusi tədbirlər gör-
məyə ehtiyac yoxdur. Yalnız əhalinin maa-
rifləndirilməsi lazımdır. 

Başa çatmaqda olan ilin idman uğurları ölkəmizdə daha güclü idmançı 
nəslinin yetişdiyini bir daha sübut edir. +azırda ayrı-ayrı növlər üzrə 
təşkil edilən ölkə çempionatları və birinciliklərində güclü və perspektivli 
idmançıların müəyyənləşdirilməsi, onların millilərə cəlb edilməsi üçün 
genişmiqyaslı işlər davam edir. Populyar idman növlərindən biri olan 
taekvondo üzrə ölkə çempionatı və birincilikləri də başlayıb. 

7aekvondo ölkə idmanına 
uğurlar qazandırır

Böyüklərdən ibarət millinin böyük 
məşqçisi (lnur Amanov ³Xalq qəzeti´nə 
müsahibəsində bildirdi ki, ki, son 2 ildə 
ölkə çempionatı və birincilikləri yüksək 
səviyyədə təşkil edilir:

–Yeniyetmələr arasında Azərbaycan bi-
rinciliyi 3 gün davam etdi. Dünən isə gənc-
lər mübarizəyə qoşuldular. Yarışları yaxın-
dan izləyən məşqçi kimi demək istəyirəm ki, 
çox güclü taekvondoçu nəsli yetişir. Ümid 
edirik ki, onlar Dünya və Avropa çempio-
natlarında, eləcə də növbəti 2limpiya 2yun-
larında, yüksək mükafatlar qazanacaqlar. 
Təqdirəlayiq haldır ki, mükafatçılar sırasın-
da bölgə təmsilçiləri çoxluq təşkil edir. Gən-
cə, Tovuz, Masallı, Quba, Ağcabədidən olan 
idmançılar çox gözəl çıxış etdilər. Bu da 
kütləviliyin təmin edilməsi ilə bağlı işlərin 
düzgün istiqamətdə getdiyini göstərir. 

Ümumilikdə, Azərbaycan çempionatları 
və birinciliklərində 78 klub və cəmiyyətdən 

1000-ə yaxın idmançı gücünü sınayacaq. 
Bu yarışlarda hər kəsə bacarığından maksi-
mum istifadə etmək üçün imkan yaradılıb. 
Gələcəkdə qələbələrimizin davamlı ol-
masını istəyiriksə, yeniyetmə və gənclərimi-
zə xüsusi diqqət ayırmalıyıq. 

(.Amanov qızların son illər taekvon-
doya böyük marağından da danışdı:

– Böyüklərdən fərqli olaraq, həm 
yeniyetmə, həm də gənclərdən ibarət koman-
dalarımızda qız taekvondoçularımızın sayı 
kifayət qədərdir. Yuxarı çəkilərdə rəqabət 
bir az zəif olsa da, aşağı çəki dərəcələrində 
mükafatlar uğrunda gərgin mübarizə gedir. 
Ümid edirik ki, yaxın illərdə dünyanın ən 
nüfuzlu taekvondo yarışlarında mükafatçılar 
sırasında qızlarımızı da görə biləcəyik. 

Məşqçi 2025-ci ildə komandamızı nü-
fuzlu yarışların gözlədiyini bildirdi. 2 

qeyd etdi ki, çempionat və birinciliklərin 
nəticələrinə görə, yığma komandanın 
heyəti müəyyənləşəcək:

– Növbəti ildə böyüklər, gənclər və 
yeniyetmələr arasında Dünya və Avropa 
çempionatlarında yüksək nəticələr qazan-
mağa ümid edirik. Bu il Paris 2limpiadasın-
da 1 idmançımız iştirak edirdi və gümüş me-
dal qazandı. Növbəti 2limpiya 2yunlarında 
daha yüksək səviyyədə iştirak etmək üçün 
indidən hazırlığa başlamalıyıq. 

Qeyd edək ki, taekvondo üzrə böyük-
lərin mübarizəsinə dekabrın 30-da start ve-
riləcək. 

Naxçıvan Ali Məclisinin son iclası 
Dünən Naxçıvan Muxtar Respublikası Ali Məclisi sədrinin birinci 

müavini Bəxtiyar Məmmədovun sədrliyi ilə yeddinci çağırış Ali Məclisin 
payız sessiyasının sonuncu iclası keçirilib.

Əvvəlcə dekabrın 25-də Bakı-Qroz-
nu istiqamətində uçan Azərbaycan Hava 
Yollarına məxsus sərnişin təyyarəsinin Qa-
zaxıstanın Aktau şəhəri yaxınlığında qə-
zaya uğraması nəticəsində həlak olanların 
xatirəsi bir dəqiqəlik sükutla yad edilib.

İclasda Ali Məclis Aparatının rəhbəri 
Ülvi Hüseynli Naxçıvan Muxtar Respubli-
kası Ali Məclisinin illik fəaliyyəti ilə bağlı 
məlumat verib. Ali Məclis sədrinin müavi-
ni Arzu Abdullayev, deputatlardan Emin 

Şıxəliyev, =eynəb Quliyeva, Təhminə Ba-
bayeva və Əziz Qasımov çıxış ediblər.

Sədr müavini iclas iştirakçılarını və 
muxtar respublikanın bütün sakinlərini 
qarşıdan gələn 31 Dekabr  Dünya Azər-
baycanlılarının Həmrəyliyi Günü və Yeni 
il münasibətilə təbrik edib.

Bununla Ali Məclisin 2024-cü il payız 
sessiyası başa çatıb.

Azərbaycanın mina problemi 
³Forbes´ nəşrində

Dünyanın ən məşhur nəşrlərindən olan �Forbes�də Azərbaycanın 
üzləşdiyi mina problemi və bu sahədə görülən işlər haqqında məqalə 
yayımlanıb.

Yazıda Azərbaycan Respublikası Mi-
natəmizləmə Agentliyinin (ANAMA), 
Beynəlxalq Avrasiya Mətbuat Fondunun 
(BAMF) və �Sülhün kökləri� təşkilatı-
nın, eləcə də minatəmizləmə fəaliyyəti ilə 
məşğul olan təşkilatların birgə fəaliyyəti, 
minalardan təmizlənmiş torpaqların kənd 
təsərrüfatına qaytarılması və üzüm bağla-
rının salınması təşəbbüsləri xüsusi vurğu-
lanır. Yazıdan aydın olur ki, xanım Heidi 
Künün ANAMA və BAMF ilə əməkdaş-
lıq çərçivəsində Azərbaycana səfəri mina 
probleminin həllinə qlobal diqqətin artırıl-
masına xidmət edir. 

Məqalədə deyilir: “Azərbaycan dünya-
da ən çox minalanmış beş ölkədən biridir: 
“1990-cı illərdən bəri yerləşdirilmiş 1,5 
milyondan çox mina və partlamamış sur-
sat 12 min kvadratkilometr sahəni – Azər-
baycanın 13 faizini çirkləndirib. Son 30 il 
ərzində Azərbaycanda mina qurbanlarının 
ümumi sayı minlərlə ölçülür və 2020-ci 
ildən bəri 382 mina qurbanı qeydə alınıb. 
Xarici İşlər Nazirliyinin hesabatına əsasən, 
“minaların və digər partlamamış hərbi sur-
satların mövcudluğu torpaq səthini, bitki 
örtüyünü, suyun sızmasını və axınını ciddi 
şəkildə pozmuş və dəyərli kənd təsərrüfa-
tı torpaqlarının böyük sahələrini əlçatmaz 
vəziyyətə gətirmişdir.”

Yazıda daha sonra qeyd edilir ki, 
2024-cü ilin ortalarına qədər 145 min 700 
hektardan çox ərazi təmizlənmiş, 32 min 

581 piyada əleyhinə mina və 19 min 666 
tank əleyhinə mina da daxil olmaqla, 122 
mindən çox partlayıcı maddə zərərsizləş-
dirilmişdir. Buna baxmayaraq, çirklənmiş 
ərazilərin cəmi 13 faizdən az bir hissəsi tə-
mizlənib ki, bu da qarşıda duran problemin 
miqyasını açıq şəkildə göstərir.

“Forbes” müəlifi sonda BAMF pre-
zidenti 8mud Mirzəyevə istinadla yazır: 
“Mina təmizləmə səyləri baha başa gəlir 
və inkişaf etmiş texnologiya, peşəkar işçi 
qüvvəsi və davamlı beynəlxalq dəstək 
tələb edir. Təcili investisiyalar olmadan 
davam edən ekoloji pozuntular artacaq və 
biomüxtəlifliyə, təbii ekosistemlərə, bu re-
surslara arxalanan icmaların dolanışığına 
təhlükə yaradacaq. Minatəmizləmə işlərini 
sürətləndirmək yalnız humanitar zərurət 
deyil, həm də planetimizin biosferinə daha 
çox ziyan vurulmasının qarşısını almaq 
üçün ekoloji imperativdir”.

XQ

